
"Ez Ikasi", azaroaren 25eko kanpainaren
leloa, indarkeria matxistaren aurkako eguna

Usandizaga Institutuko Publizitate Grafikako Goi Mailako Heziketa
Zikloko 2. mailako ikasleek diseinatu dute kanpaina hau 

Donostiako Udaleko Berdintasun zinegotzigoak astearte honetan aurkeztu du
azaroaren  25erako  kanpaina  berria,  indarkeria  matxistaren  aurkako  eguna.
Aurten ere, Usandizaga Institutuko “Publizitate Grafikako Goi Mailako Heziketa
Zikloko” 2. mailako ikasleek egin dute kanpainaren diseinua.

‘Ez  Ikasi’  leloa  aukeratu  dute  A25 kanpaina honetarako.  "Kanpaina honekin
desberdintasunak indartzen dituzten ideiak eta jarrerak desikasten, zalantzan
jartzen,  generoak errespetatzen,  elkarbizitza  indartzen eta  libreki  pentsatzen
irakasten den hezkuntza  espazioa lortu  nahi  da",  adierazi  du  Ane Oyarbide
Berdintasuneko zinegotziak.
 
“Matxismoa  ikasten  da  norbaitek  karrera  batzuk  mutilentzat  bakarrik  direla
esaten  duenean,  lankide  baten  iritzia  kontuan  hartzen  ez  denean,  iruzkin
sexistak alde batera uzten direnean, txantxak edo gehiegikeriak balira bezala.
Ikasgelan, jokoetan,  tailerretan,  kiroletan eta rolen banaketan parte hartzeko
antolatzen den moduan ikasten da.  ‘Ez Ikasi’  leloak hori  alde batera uztera
gonbidatzen  gaitu,  pertsona  guztiak  berdin  errespetatzeko”,  gaineratu  du
Oyarbidek.

Errealitate horren aurkako borrokan laguntzeko, Udalak berdintasun-planak eta
indarkeria  matxisten  aurkako  planak,  prestakuntza-planak,  protokoloak,
jardunaldiak,  eztabaida-taldeak,  emakumeen  etxeak,  ahalduntze-eskolak  eta
sentsibilizazio-kanpainak  jarri  ditu  abian,  asteazken  honetan  aurkeztu  den
bezala.

“Aurtengo Azaroaren 25eko kanpaina hezkuntza  alorrean zentratu nahi  izan
degu. Ikasgeletan ematen diren jarrera matxistak salatu eta aldatu nahi ditugu,
erreproduzitzen  diren  eta  askotan  zalantzan  jartzen  ez  diren  espazioak  ere
baitira.  Sexismoa  ez  dago  kalean,  komunikabideetan  edo  sare  sozialetan
bakarrik: eskoletan, institutuetan eta unibertsitateetan ere ikasten da. Ikasten
denaz hitz egin nahi dugu, eta ikasi behar ez genukeenaz ere”, azaldu dute
Usandizagaren ikasleek, kanpaina honen diseinuaz arduratu direnek.

Sentsibilizazio   kanpaina  ezagutarazteko  sareetan  komunikazio  ekimenak
egingo dira: Web orrian egitaraua  egongo da eskuragarri, baita sareetan ere. 



Urtero lez Dbus, Gazteria eta Kultur etxeek, eta nola ez emakume elkarteek
bakoitzak beretik ekarpenak egingo ditu  indarkeria matxisten aurkako lanketa
honetan. 

“Ezin  dugu  ahaztu  Emakumeenganako  inarkeria  matxisten  aurkako  eguna
azaroaren 25ean den arren, eta egun hori aldarrikapen eguna den, guk udaletik
eta zehazki berdintasun sailetik gainontzeko departamentuekin egunero lanean
jarraituko  dugula  indakeria  matxisten  prebentzioan  eta  atentzio  hobetzeko
eskuartzeak egiten”, azpimarratu du Oyarbidek. 


